
REGOLAMENT TA’ IMPLIMENTAZZJONI TAL-KUMMISSJONI (UE) 2016/865
tal-31 ta’ Mejju 2016

li jniedi investigazzjoni dwar l-evazjoni possibbli tal-mizuri kontra d-dumping imposti mir-

Regolament ta’ Implimentazzjoni (UE) Nru 2015/2384 fuq l-importazzjonijiet ta’ certi fojls tal-

aluminju li joriginaw mir-Repubblika tal-Poplu taé-Cina, permezz ta’ importazzjonijiet ta’ certi

fojls tal-aluminju kemm kemm immodifikati mir-Repubblika tal-Poplu ta¢-Cina, u li jaghmel dawn
l-importazzjonijiet soggetti ghar-registrazzjoni

IL-KUMMISSJONI EWROPEA,
Wara li kkunsidra t-Trattament dwar il-Funzjonament tal-Unjoni Ewropea,

Wara li kkunsidrat ir-Regolament tal-Kunsill (KE) Nru 1225/2009 tat-30 ta’ Novembru 2009 dwar il-protezzjoni kontra
l-importazzjonijiet li huma l-oggett ta’ dumping minn pajjizi mhux membri tal-Komunita Ewropea (') (“ir-Regolament
baziku”), u b’mod partikolari I-Artikolu 13(3) u 14(5) tieghu,

Wara li infurmat lill-Istati Membri,

Billi:

A. TALBA

(1)  I-Kummissjoni Ewropea (“il-Kummissjoni”) réeviet talba skont I-Artikoli 13(3) u 14(5) tar-Regolament baziku
biex tinvestiga l-possibbilta ta’ evazjoni tal-mizuri antidumping imposti fuq certi fojls tal-aluminju li joriginaw
mir-Repubblika tal-Poplu ta¢-Cina (“ir-RPC”) permezz ta’ importazzjonijiet ta’ ¢erti fojls tal-aluminju kemm kemm
immodifikati li joriginaw mir-RPC, u biex dawn l-importazzjonijiet isiru soggetti ghal registrazzjoni.

(2)  It-talba giet imressqa fit-18 ta’ April 2015. L-applikant talab l-anonimita u ssostanzjaha kif xieraq fit-talba. II-
Kummissjoni tikkunsidra li hemm ragunijiet suffi¢jenti biex tinghata l-kunfidenzjalita tal-identita tal-applikant.

B. PRODOTT

(3)  I-prodott ikkoncernat huwa fojl tal-aluminju ta’ hxuna mhux ingas minn 0,008 mm u mhux aktar minn
0,018 mm, mhux rinforzata, mhux mahduma ulterjorment apparti milli rrumblata, frombli ta’ wisa’ mhux aktar
minn 650 mm u ta’ piz aktar minn 10 kg, li torigina mir-RPC, li bhalissa taga’ taht il-kodi¢i NM ex 7607 11 19
(kodic¢i TARIC 7607 11 19 10) (“il-prodott ikkoncernat”). Dan huwa l-prodott li ghalih il-mizuri fis-sehh bhalissa
japplikaw.

(4)  Il-prodotti taht investigazzjoni ghal evazjoni possibbli ghandhom l-istess karatteristici essenzjali bhall-prodott
ikkoncernat iddefinit fil-premessa precedenti. Madankollu, jistghu ikunu ittemprati jew le, u jigu pprezentati wkoll
ghall-importazzjoni bhala:

— fojl tal-aluminju ta’ hxuna mhux angas minn 0,007 mm u angas minn 0,008 mm, indipendentement mill-
wisa’ tar-rombli, jew

— fojl tal-aluminju ta’ hxuna mhux anqas minn 0,008 mm u mhux aktar minn 0,018 mm u frombli b'wisa’ li
jagbez is-650 mm, jew

() GUL 343,22.12.2009, p. 51.

— fojl tal-aluminju ta’ hxuna ta’ aktar minn 0,018 mm u angas minn 0,021 mm indipendentement mill-wisa’
tar-rombli, jew

— fojl tal-aluminju ta’ hxuna mhux anqas minn 0,021 mm u mhux aktar minn 0,045, meta pprezentati b'tal-
anqas zewg saffi, indipendentement mill-wisa’ tar-rombli.

(5)  L-ewwel tliet prodotti deskritti aktar ’il fuq jaqghu fl-ambitu tal-istess kodici NM bhall-prodott ikkoncernat, izda
taht kodicijiet TARIC differenti (7607 11 19 30, 7607 11 19 40 u 7607 11 19 50).

(6)  L-ahhar wiehed jaga’ taht kodi¢i NM differenti mill-prodott ikkoncernat (jigfieri I-kodi¢ci NM ex 7607 11 90) u I-
kodicijiet TARIC 7607 11 90 45 u 7607 11 90 80.

(7)  Il-prodotti kollha deskritti aktar ’il fuq joriginaw ukoll fir-RPC (“il-prodotti investigati”).

C. MIZURI EZISTENTI

(8)  Il-mizuri attwalment fis-sehh u li possibilment qed jigu evazi huma mizuri ta’ antidumping imposti mir-
Regolament ta’ Implimentazzjoni tal-Kummissjoni (UE) 2015/2384 (') (“il-mizuri ezistenti”).

D. RAGUNIJIET

(9)  It-talba tinkludi evidenza prima facie sufficjenti li l-mizuri antidumping imposti fuq il-prodott ikkoncernat ged
ikunu evazi permezz ta’ prattiki, processi jew hidma li ma hemmx raguni valida jew gustifikazzjoni ekonomika
bizzejjed ghalihom hlief l-impozizzjoni tad-dazju antidumping.

(10) L-evidenza prima facie li giet ipprezentata hija din:

(11)  Abbazi tal-istatistika tal-esportazzjoni Ciniza u l-istatistika tal-importazzjoni tal-Eurostat, l-applikant iddetermina
l-evoluzzjoni tal-importazzjonijiet ta’ kull wiehed mill-prodotti kemm kemm immodifikati li gieghdin jigu
investigati ghal perjodu li jibda fI-2008 u jispicca fl-2015. Meta qabbel l-evoluzzjoni tal-importazzjonijiet tal-
prodott ikkoncernat mal-importazzjonijiet tal-prodotti kemm kemm immodifikati investigati, l-applikant
evidenzja tkabbir b'sahhtu ta’ importazzjonijiet ta’ prodott kemm kemm immodifikat taht investigazzjoni, kif
ukoll tnaqqis parallel tal-importazzjonijiet tal-prodott ikkoncernat. B'mod partikolari, l-applikant wera li l-volumi
tal-importazzjonijiet tal-prodotti kemm kemm immodifikati taht investigazzjoni kienu simili ghal dawk tal-
prodott ikkoncernat qabel l-adozzjoni tal-mizuri antidumping inizjali mir-Regolament tal-Kunsill (KE)
Nru 925/2009 (%). L-applikant, ghalhekk, wera bidla fit-tendenza tal-kummere.

(12)  Barra minn hekk, ghal kull prattika ta’ evazjoni, l-applikant ipprovda evidenza dettaljata dwar l-ezistenza mifruxa
ta’ tali prattiki u l-assenza ta’ kull kawza dovuta jew gustifikazzjoni ekonomika lil hinn mill-impozizzjoni tad-
dazju ghal tali prattiki.

(13) Abbazi tal-informazzjoni disponibbli, l-applikant wera li l-prezzijiet tal-esportazzjoni tal-prodotti kemm kemm
immodifikati investigati 1i joriginaw fir-RPC, skont kull wahda mill-prattiki ta’ evazjoni, iwaqqghu b'mod
sinfikanti 1-prezzijiet tal-industrija tal-Unjoni. Konsegwentement, l-importazzjonijiet tal-prodott kemm kemm
immodifikat taht investigazzjoni li jorigina fir-RPC idghajfu l-effetti remedjali tal-mizuri ta’ antidumping ftermini
ta’ prezzijiet, kif ukoll bhala kwantitajiet.

(") Ir-Regolament ta’ Implimentazzjoni tal-Kummissjoni (UE) 2015/2384 tas-17 ta’ Dicembru 2015 li jimponi dazju antidumping definittiv
fuq importazzjonijiet ta’ certi fojls tal-aluminju li joriginaw mir-Repubblika tal-Poplu ta¢-Cina li jtemm il-procediment ghall-importaz-
zjonijiet ta’ certi fojls tal-aluminju li j Jorlgmaw fil-Brazil wara riezami ta’ skadenza skont l-Artikolu 11(2) tar-Regolament tal-Kunsill (KE)
Nru 1225/2009 (GU L 332,18.12.2015,

(%) Ir-Regolament tal-Kunsill (KE) Nru 925 }32009 tal-24 ta’ Settembru 2009 li jimponi dazju anti-dumping definittiv u jigbor b'mod
definittiv id-dazju provvizorju impost fuq l-importazzjonijiet ta’ Certa fuljetta tal-aluminju li joriginaw mill-Armenja, mill-Brazil u mir-
Repubblika Popolari tac-Cina (GU'L 262, 6.10.2009, p-1).

(14)  Finalment, abbazi tal-informazzjoni ragonevolment disponibbli lilu, l-applikant stabbilixxa kalkoli tal-margni tad-
dumping li juru li I-prodotti kemm kemm immodifikati investigati, skont kull prattika ta’ evazjoni, jidhlu fis-suq
tal-Unjoni bi prezzijiet ta’ dumping.

E. PROCEDURA

(15) Fid-dawl ta’ dan ta’ hawn fuq, il-Kummissjoni kkonkludiet li tezisti bizzejjed evidenza biex tiggustifika 1-bidu ta’
investigazzjoni skont l-Artikolu 13(3) tar-Regolament baziku u li taghmel l-importazzjonijiet tal-prodotti
investigati soggetti ghal registrazzjoni, b’konformita mal-Artikolu 14(5) tar-Regolament baziku.

(a) Kwestjonarji

(16) Sabiex tikseb taghrif li tqis mehtieg ghall-investigazzjoni taghha, il-Kummissjoni se tibghat kwestjonarji lill-
esportaturi/produtturi maghrufa u lill-asso¢jazzjonijiet maghrufa tal-esportaturi/produtturi fir-RPC, lill-
importaturi maghrufa u lill-asso¢jazzjonijiet maghrufa ta’ importaturi fl-Unjoni u lill-awtoritajiet tar-RPC. Jekk
ikun mehtieg, jista’ wkoll jintalab taghrif minghand l-industrija tal-Unjoni.

(17)  Fkull eventwalita, il-partijiet interessati kollha ghandhom jikkuntattjaw lill-Kummissjoni minnufih, u mhux iktar
tard mil-limitu taz-zmien stabbilit fl-Artikolu 3 ta’ dan ir-Regolament, u jitolbu kwestjonarju fil-limitu taz-zmien
stabbilit fl-Artikolu 3(1) ta’ dan ir-Regolament, sakemm il-limitu taz-zmien stabbilit fl-Artikolu 3(2) ta’ dan ir-
Regolament ikun japplika ghall-partijiet interessati kollha.

(18) L-awtoritajiet tar-RPC se jigu nnotifikati bil-bidu tal-investigazzjoni.

(b) Gbir ta’ taghrif u seduti ta’ smigh

(19) I-partijiet kollha interessati huma mistiedna jipprezentaw il-fehmiet taghhom bil-miktub u jipprovdu evidenza ta’
sostenn. Barra minn hekk, il-Kummissjoni tista’ tisma’ lill-partijiet interessati, sakemm jaghmlu talba bil-miktub u
juru li hemm ragunijiet partikolari ghalfejn ghandhom jinstemghu.

(c) Ezenzjoni mir-registrazzjoni tal-importazzjonijiet jew mill-mizuri

(20)  Fkonformita mal-Artikolu 13(4) tar-Regolament baziku, l-importazzjonijiet tal-prodotti investigati jistghu jigu
ezentati mir-registrazzjoni jew mill-mizuri jekk l-importazzjoni ma tkunx tikkostitwixxi ¢irkomvenzjoni.

(21)  Billi l-possibbilta ta’ evazjoni tista’ ssir barra mill-Unjoni, jistghu jinghataw ezenzjonijiet, skont I-Artikolu 13(4)
tar-Regolament baziku, lill-produtturi tal-prodotti investigati fir-RPC li jistghu juru li mhuma relatati (') ma’ ebda
produttur suggett ghall-mizuri () u li jinstab li ma jkunux involuti fi prattiki ta’ evazjoni kif iddefinit

(") Fkonformita mal-Artikolu 127 tar-Regolament ta’ Implimentazzjoni tal-Kummissjoni (UE) 2015/2447 tal-24 ta’ Novembru 2015 li
jistabbilixxi regoli dettaljati ghall-implimentazzjoni ta’ certi dispozizzjonijiet tar-Regolament (UE) Nru 952/2013 tal-Parlament
Ewropew u tal-Kunsill li jistabbilixxi I-Kodici Doganali tal-Unjoni (GU L 343, 29.12.2015, p. 558), zewg persuni ghandhom jitgiesu li
huma relatati jekk tigi ssodisfata wahda mill-kondizzjonijiet li gejjin: (a) ikunu uffi¢jali jew diretturi tan-negozju tal-persuna l-ohra;
(b) ikunu legalment rikonoxxuti bhala so¢ji fin-negozju; (c) ikunu impjegatur u impjegat; (d) terza persuna li direttament jew indiret-
tament ghandha s-sjieda, tikkontrolla jew ikollha 5 % jew aktar tal-istokk jew tal-ishma bid-dritt ghall-vot tat-tnejn li huma; (e) wahda
minnhom tikkontrolla direttament jew indirettament lill-persuna l-ohra; (f) it-tnejn li huma huma direttament jew indirettament
ikkontrollati minn terza persuna; (g) flimkien huma jikkontrollaw persuna terza direttament jew indirettament; (h) huma membri tal-
istess familja. Skont l-Artikolu 5(4) tar-Regolament (UE) Nru 952/2013 tal-Parlament Ewropew u tal-Kunsill tad-9 ta’ Ottubru 2013 li
jistabbilixxi 1-Kodi¢i Doganali tal-Unjoni (GU L 269, 10.10.2013, p. 1), “persuna” tfisser persuna fizika, persuna guridika, u kull
assocjazzjoni ta’ persuni li mhijiex persuna guridka izda li hija rikonoxxuta taht id-dritt tal-Unjoni jew nazzjonali bhala li ghandha 1-
kapacita li twettaq atti guridici.

Madankollu, anki jekk il-produtturi huma relatati skont kif imsemmi hawn fuq ma’ kumpaniji soggetti ghall-mizuri stabbiliti fuq 1-
importazzjonijiet li joriginaw mir-Repubblika tal-Poplu ta¢-Cina, xorta wahda tista’ tinghata ezenzjoni jekk ma jkunx hemm evidenza li
r-relazzjoni mal-kumpaniji soggetti ghall-mizuri originali kienet stabbilita jew uzata biex ikun hemm evazjoni tal-mizuri originali.

—
-

fl-Artikoli 13(1) u 13(2) tar-Regolament baziku. Il-produtturi li jixtiequ jiksbu ezenzjoni ghandhom iressqu talba
sostnuta kif dovut minn evidenza fil-limitu ta’ Zmien indikat fl-Artikolu 3(3) ta’ dan ir-Regolament.

F. REGISTRAZZJONI

(22)  Skont l-Artikolu 14(5) tar-Regolament baziku, l-importazzjonijiet tal-prodotti investigati ikunu soggetti ghal
registrazzjoni sabiex ikun zgurat li, jekk l-investigazzjoni tikkonkludi li jkun hemm evazjoni, ikun jista’ jigi
impost ammont xieraq ta’ dazji antidumping mid-data li fiha tkun giet imposta r-registrazzjoni ta’ importazzjo-
nijiet bhal dawn.

G. LIMITI TA’ ZMIEN

(23)  Sabiex ikun hemm amministrazzjoni tajba, ghandhom jigu ddikjarati I-limiti ta’ Zmien li fihom:

— il-partijiet interessati jkunu jistghu jgharrfu lill-Kummissjoni bl-ezistenza taghhom, jipprezentaw l-osservazzjo-
nijiet taghhom bil-miktub u jressqu t-twegibiet ghall-kwestjonarju jew kull taghrif ichor li ghandu jitqies
matul l-investigazzjoni,

— il-produtturi fir-RPC jistghu jitolbu ezenzjoni mir-registrazzjoni tal-importazzjonijiet jew tal-mizuri,

— il-partijiet interessati jistghu jaghmlu talba bil-miktub biex jinstemghu mill-Kummissjoni,

(24)  Ta’ min jigbed l-attenzjoni ghall-fatt li l-ezercitar tal-bicca 1-kbira tad-drittijiet procedurali stipulati fir-Regolament
baziku jiddependi mill-fatt li l-parti tgharraf lill-Kummissjoni bl-ezistenza taghha fil-limiti ta’ Zmien indikati fl-
Artikolu 3 ta’ dan ir-Regolament.

H. NUQQAS TA’ KOOPERAZZJONI

(25)  Jekk jaghti l-kaz li xi parti interessata tichad l-access jew ma tipprovdix it-taghrif mehtieg fil-limiti ta’ Zmien, jew
tfixkel b'mod sinifikattiv l-investigazzjoni, il-konkluzjonijiet, sew jekk pozittivi kif ukoll jekk negattivi, ikunu
jistghu jintlahqu fuq il-bazi tal-fatti disponibbli, fkonformita mal-Artikolu 18 tar-Regolament baziku.

(26)  Fejn jinstab illi xi parti interessata tkun ipprovdiet taghrif mhux minnu jew qarrieqi, tali taghrif ma jitgiesx u
jistghu jintuzaw il-fatti disponibbli.

(27)  Jekk parti interessata ma tikkooperax jew tikkoopera biss parzjalment, u s-sejbiet ikunu ghalhekk imsejsa fuq il-
fatti disponibbli skont I-Artikolu 18 tar-Regolament baziku, ir-rizultat jista’ jkun anqas favorevoli ghal dik il-parti
milli kieku kkooperat.

(28) In-nuqqas li tinghata risposta kompjuterizzata ma jigix ikkunsidrat bhala nuqqas ta’ kooperazzjoni, dejjem jekk il-
parti interessata turi li biex tipprezenta r-risposta kif mitlub ikun ifisser piz Zejjed mhux ragonevoli jew spiza
addizzjonali mhux ragonevoli. ll-parti interessata ghandha tikkuntattja lill-Kummissjoni minnufih.

I. SKEDA TAL-INVESTIGAZZJONI

(29) L-investigazzjoni tintemm, skont l-Artikolu 13(3) tar-Regolament baziku, fi Zmien disa’ xhur minn dakinhar li
dan ir-Regolament jidhol fis-sehh.

J. PROCESSAR TAD-DEJTA PERSONALI

(30) Ta’ min jinnota li kull dejta personali migbura fdin l-investigazzjoni se tigi trattata skont ir-Regolament (KE)
Nru 45/2001 tal-Parlament Ewropew u tal-Kunsill ().

K. UFFICJAL TAS-SEDUTA

(31)  I-partijiet interessati jistghu jitolbu l-intervent tal-Uffi¢jal tas-Seduta fi procedimenti kummer¢jali. L-Uffi¢jal tas-
Seduta jaghmilha ta’ interfaccja bejn il-partijiet interessati u s-servizzi ta’ investigazzjoni tal-Kummissjoni. L-
Uffi¢jal tas-Seduta jirriezamina t-talbiet ghall-access tal-fajl, it-tilwim dwar il-kunfidenzjalita tad-dokumenti, it-
talbiet ghall-estensjoni tal-limiti taz-zmien u t-talbiet minn partijiet terzi ghal smigh. L-Uffi¢jal tas-Seduta jista’
jorganizza smigh ma’ parti interessata individwali u jaghmilha ta’ medjatur biex jizgura li d-drittijiet tad-difiza tal-
partijiet interessati jkunu ged jithaddmu b’'mod shih.

(32) It-talba ghal seduta ta’ smigh mal-Uffi¢jal tas-Seduta ghandha ssir bil-miktub u ghandha tispecifika r-ragunijiet
ghat-talba. L-Uffi¢jal tas-Seduta se jaghti wkoll opportunitajiet biex isir smigh li jinvolvi l-partijiet u li jippermetti
li jitressqu fehmiet differenti u argumenti kuntrarji.

(33)  Ghal aktar taghrif u dettalji ta’ kuntatt, il-partijiet interessati jistghu jikkonsultaw il-pagni tal-Internet tal-Ufficjal
tas-Seduta fuq il-websajt tad-Direttorat Generali ghall-Kummer¢: http:/[ec.europa.eu/trade/trade-policy-and-you/
contacts/hearing-officer/.

ADOTTAT DAN IR-REGOLAMENT:

Artikolu 1

Qed tinfetah investigazzjoni skont I-Artikolu 13(3) tar-Regolament (KE) Nru 1225/2009, biex jigi ddeterminat jekk I-
importazzjonijiet fl-Unjoni ta’:

— fojl tal-aluminju ta’ hxuna mhux anqas minn 0,007 mm u anqas minn 0,008 mm, mhux rinfurzata, mhux
mahduma ulterjorment barra milli rromblata, frombli, ta’ piz li jagbez 1-10 kg, indipendentement mill-wisa’, kemm
jekk ittemprata kif ukoll jekk le, jew

— fojl tal-aluminju ta’ hxuna mhux angas minn 0,008 mm u mhux aktar minn 0,018 mm, mhux rinfurzata, mhux
mahduma ulterjorment barra milli rromblata, frombli, ta’ piz li jagbez 1-10 kg u wisa’ li jagbez is-650 mm, kemm
jekk ittemprata kif ukoll jekk le, jew

— fojl tal-aluminju ta’ hxuna mhux aktar minn 0,018 mm u anqas minn 0,021 mm, mhux rinfurzata, mhux mahduma
ulterjorment barra milli rromblata, frombli, ta’ piz li jagbez 1-10 kg, indipendentement mill-wisa’, kemm jekk
ittemprata kif ukoll jekk le, jew

— fojl tal-aluminju ta’ hxuna ta’ mhux angas minn 0,021 mm u ta’ mhux aktar minn 0,045 mm, mhux rinfurzata,
mhux mahduma ulterjorment barra milli rromblata, frombli, ta’ piz li jagbez 1-10 kg, indipendentement mill-wisa’,
kemm jekk ittemprata kif ukoll jekk le, meta pprezentata b’tal-anqas zewg saffi,

li joriginaw fir-Repubblika tal-Poplu ta¢-Cina, li fil-prezent jaqghu fl-ambitu tal-kodicijiet NM ex 7607 11 19 (il-
kodicijiet TARIC 7607 11 19 30, 7607 11 1940 u 7607 11 19 50) u ex 7607 11 90 (il-kodicijiet TARIC
7607 11 90 45 u 7607 11 90 80) qed jevadu l-mizuri imposti mir-Regolament ta’ Implimentazzjoni (UE) 2015/2384.

(") Ir-Regolament (KE) Nru 45/2001 tal-Parlament Ewropew u tal-Kunsill tat-18 ta’ Dicembru 2000 dwar il-protezzjoni ta’ individwu fir-
rigward tal-ipprocessar ta’ dejta personali mill-istituzzjonijiet u l-korpi tal-Komunita u dwar il-moviment liberu ta’ dik id-dejta (GU L 8,
12.1.2001, p. 1).

Artikolu 2

L-awtoritajiet Doganali, skont l-Artikolu 13(3) u I-Artikolu 14(5) tar-Regolament (KE) Nru 1225/2009, jiechdu l-passi
xierqa biex jirregistraw l-importazzjonijiet fl-Unjoni identifikati fl-Artikolu 1 ta’ dan ir-Regolament.

Ir-registrazzjoni tiskadi disa’ xhur wara d-data tad-dhul fis-sehh ta’ dan ir-Regolament.

[I-Kummissjoni tista’, permezz ta’ regolament, titlob lill-awtoritajiet Doganali jwaqqfu r-registrazzjoni ta’ importazzjo-
nijiet lejn -Unjoni ta’ prodotti manifatturati minn produtturi li jkunu applikaw ghal ezenzjoni mir-registrazzjoni u li
jkunu nstabu li jissodisfaw il-kundizzjonijiet ghall-ghoti ta’ ezenzjoni.

Artikolu 3
1. I-kwestjonarji jridu jintalbu mill-Kummissjoni fi zmien 15-il jum mid-data tad-dhul fis-sehh ta’ dan ir-Regolament.

2. Biex irrapprezentazzjonijiet taghhom jigu kkunsidrati waqt l-investigazzjoni, il-partijiet interessati jridu
jipprezentaw ruhhom billi jikkuntattjaw lill-Kummissjoni, jipprezentaw il-fehmiet taghhom bil-miktub u jressqu t-
twegibiet ghall-kwestjonarju jew kwalunkwe informazzjoni ohra fi zmien 37 jum mid-data tad-dhul fis-sehh ta’ dan ir-
Regolament, sakemm mhux specifikat mod ichor.

3. Il-produtturi fir-Repubblika tal-Poplu ta¢-Cina li jitolbu ezenzjoni mir-registrazzjoni tal-importazzjonijiet jew mill-
mizuri jridu jibaghtu talba debitament sostnuta b'evidenza fl-istess limitu taz-zmien ta’ 37 jum.

4. Il-partijiet interessati jistghu wkoll japplikaw sabiex jinstemghu mill-Kummissjoni fl-istess limitu ta’ Zmien ta’
7 jum.

5. L-informazzjoni pprezentata lill-Kummissjoni ghall-fini tal-investigazzjonijiet tad-difiza tal-kummer¢ ghandha tkun
hielsa mid-drittijiet tal-awtur. Il-partijiet interessati, qabel ma jipprezentaw lill-Kummissjoni informazzjoni ufjew dejta
soggetti ghad-drittijiet tal-awtur ta’ partijiet terzi, iridu jitolbu permess specifiku lid-detentur tad-drittijiet li jippermetti
b'mod esplicitu a) lill-Kummissjoni tuza l-informazzjoni u d-dejta ghall-iskop ta’ dan il-procediment tad-difiza tal-
kummer¢ u b) tipprovdi l-informazzjoni ufjew id-dejta lill-partijiet interessati ghal din l-investigazzjoni fghamla li tipper-
mettilhom jezercitaw id-drittijiet tad-difiza taghhom.

6.  Il-prezentazzjonijiet kollha bil-miktub, inkluza l-informazzjoni mitluba fdan ir-Regolament, il-kwestjonarji mimlija
u l-korrispondenza pprovduta mill-partijiet interessati li jkun intalab trattament kunfidenzjali ghalihom jigu mmarkati
“Limited” (Ristretti) ().

7. Il-partijiet interessati li jaghtu informazzjoni “Limited” (Ristretta) huma mitluba jipprovdu tagsiriet mhux
kunfidenzjali taghha skont 1-Artikolu 19(2) tar-Regolament baziku, li jigu mmarkati “For inspection by interested parties”
(Ghall-ispezzjoni mill-partijiet interessati). Dawn it-tagsiriet ghandhom ikunu dettaljati bizzejjed biex jippermettu fehim
ragonevoli tas-sustanza tal-informazzjoni mressqa b'mod kunfidenzjali. Jekk parti interessata li tipprezenta informazzjoni
kunfidenzjali ma tipprovdix tagsira mhux kunfidenzjali taghha fil-format u l-kwalita mitluba, din l-informazzjoni tista’
tigi injorata.

8.  Il-partijiet interessati huma mistiedna jressqu l-prezentazzjonijiet u t-talbiet kollha permezz ta’ ittra elettronika u
jinkludu dokumenti skenjati ta’ prokuri u ta’ certifikazzjoni, bl-e¢¢ezzjoni ta’ twegibiet voluminuzi li ghandhom jitressqu
fuq CD-ROM jew DVD bl-idejn jew permezz ta’ ittra registrata. Permezz ta’ ittra elettronika, il-partijiet interessati
jesprimu l-gbil taghhom mar-regoli applikabbli ghas-sottomissjonijiet elettronic¢i li jinsabu fid-dokument “KORRIS-
PONDENZA MAL-KUMMISSJONI EWROPEA FKAZIJIET TA’ DIFIZA TAL-KUMMERC” ippubblikat fuq is-sit web

(") Dokument “Limited” huwa dokument meqjus kunfidenzjali skont I-Artikolu 19 tar-Regolament tal-Kunsill (KE) Nru 1225/2009
(GU L 343, 22.12.2009, p. 51) u l-Artikolu 6 tal-Ftehim tad-WTO dwar l-Implimentazzjoni tal-Artikolu VI tal-GATT 1994 (il-Ftehim
dwar l-Antidumping). Huwa wkoll dokument protett skont I-Artikolu 4 tar-Regolament (KE) Nru 1049/2001 tal-Parlament Ewropew u
tal-Kunsill (GUL 145, 31.5.2001, p. 43).

tad-Direttorat Generali ghall-Kummer¢: http://trade.ec.europa.eu/doclib/docs/2011 [june/tradoc_148003.pdf Il-partijiet
interessati jridu jindikaw isimhom, l-indirizz, in-numru tat-telefon u indirizz tal-posta elettronika validu taghhom u
ghandhom jizguraw li l-indirizz elettroniku pprovdut ikun indirizz elettroniku tax-xoghol uffi¢jali li jiffunzjona u li jigi
kkonsultat kuljum. Ladarba jinghataw id-dettalji ta’ kuntatt, il-Kummissjoni tikkomunika mal-partijiet interessati permezz
tal-posta elettronika biss, sakemm ma jkunx hemm talba specifika li d-dokumenti kollha mill-Kummissjoni jintbaghtu
b'mezz iehor ta’ komunikazzjoni jew sakemm in-natura tad-dokument li ghandu jintbaghat ma tkunx tehtieg l-uzu ta’
posta rregistrata. Ghal aktar regoli u informazzjoni dwar il-korrispondenza mal-Kummissjoni inkluzi l-principji li
japplikaw ghas-sottomissjonijiet bil-posta elettronika, il-partijiet interessati ghandhom jikkonsultaw l-istruzzjonijiet ta’
komunikazzjoni mal-partijiet interessati msemmija hawn fug.

L-indirizz tal-Kummissjoni ghall-korrispondenza:
[I-Kummissjoni Ewropea

Id-Direttorat Generali ghall-Kummer¢

Direttorat H

Uffi¢¢ju: CHAR 04/039

1040 Bruxelles/Brussel

BELGIQUE/BELGIE

Email: TRADE-AC-ALU-FOIL@ec.europa.cu

Artikolu 4

Dan ir-Regolament jidhol fis-sehh filjum wara dak tal-pubblikazzjoni tieghu fII-Gurnal Uffi¢jali tal-Unjoni Ewropea.

Dan ir-Regolament ghandu jorbot fl-intier tieghu u japplika direttament fl-Istati Membri
kollha.

Maghmul fi Brussell, il-31 ta’ Mejju 2016.

Ghall-Kummissjoni
1l-President
Jean-Claude JUNCKER

